
Magagamit ang surgery upang makatulong sa pag-iwas, pag-diagnose, o paggamot ng cancer. 
Maaari rin itong maisagawa upang makatulong sa pagpapabuti ng mga sintomas o matugunan ang 
mga problemang dulot ng cancer.

Paano magagamit ang surgery 
para sa cancer
Upang makatulong sa pag-iwas sa cancer: 
Maaaring makatulong ang surgery sa 

pagpapababa ng iyong panganib na makakuha ng mga 
partikular na cancer sa pamamagitan ng pagtanggal sa 
tumubo o bahagi ng iyong katawan kung saan mas malamang 
na magsimula ang cancer.

Upang mag-diagnose ng cancer: Maaaring isagawa ang 
surgery upang tanggalin ang maliit na piraso ng tisyu at suriin 
ito kung may cancer. Ito ay tinatawag na biopsy. Ang biopsy 
ay pinakamadalas na natatanging paraan para malaman kung 
may cancer ang isang tao. 

Upang malaman ang stage ng cancer: Maaaring makatulong 
ang surgery na malaman kung gaano karaming cancer ang 
mayroon at kung kumalat na ito.

Upang gamutin ang cancer: Maaaring maisagawa ang 
surgery upang tanggalin ang bahagi o lahat ng iyong cancer. 
Ito ang maaaring natatanging paggamot na kailangan mo, o 
maaari kang mangailangan ng iba pang mga paggamot tulad 
ng radiation therapy o chemotherapy.

Upang makatulong sa pagpapabuti ng mga sintomas: 
Maaari ring magamit ang surgery upang makatulong sa 
paggamot sa mga problemang dulot ng iyong cancer, tulad ng 
pananakit o pagkabara sa bituka.

Paano isinasagawa ang surgery 
para sa cancer?
Ang uri ng surgery na kailangan mo ay 
magdedepende sa uri ng iyong cancer, kung 

nasaan ito sa iyong katawan, at kung gaano ito kalaki. 
Maaaring kailanganin mo ang:

Open surgery: Ang ibig sabihin nito ay magkakaroon ka ng 
incision (hiwa) upang makita ng iyong surgeon ang bahagi ng 
iyong katawan kung nasaan ang iyong cancer. Nagbibigay-
daan ito upang matanggal ng iyong surgeon ang iyong cancer 
at maprotektahan ang iba pang mga organ na malapit sa 
iyong cancer.

Surgery na hindi gaanong mapanghimasok: Ito ay 
nangangahulugan na magkakaroon ka ng mas maliliit na hiwa 
kung saan maipapasok ng iyong surgeon ang camera o maliliit 
na instrumento. Tatanggalin ng iyong surgeon ang iyong 
cancer sa pamamagitan ng mga hiwa na ito. Ang ilang surgeon 
ay gumagamit ng mga robotic system upang makatulong sa 
mga surgery na ito.

Mga side effect ng surgery
Ang mga side effect ay depende sa kung anong 
uri ng surgery ang isinasagawa. Nagkakaroon 

ng mga karaniwang side effect sa bahagi ng katawan kung 
saan isinasagawa ang surgery, tulad ng:

•  Pananakit (napakakaraniwan nito)

•  Impeksyon

•  Pagdurugo

•  Pamamaga

•  Pilat

Maaari ka ring magkaroon ng mga pamumuo ng dugo; 
pagkaalibadbad o pagsusuka; o pagkasira sa iyong balat, sa 
mga kalapit na tisyu, o iba pang mga bahagi ng katawan.

Itanong sa iyong surgeon kung sa anong mga side effect mo 
siya kailangan kontakin at kung paano makikipag-ugnayan sa 
kanya sa gabi o sa mga araw ng Sabado at Linggo.

Paghahanda para sa surgery
Ipapaalam sa iyo ng iyong surgeon at ng 
kanyang team kung ano ang kakailanganin 

mong gawin bago ang surgery. Ipapaliwanag niya kung ano 
ang aasahan at bibigyan ka ng pagkakataong magtanong. 
Pagkatapos ay hihilingin niya sa iyong lagdaan ang form na 
nagbibigay sa kanya ng pahintulot na gawin ang iyong surgery.

Bibigyan ka rin ng iyong surgeon ng mga tagubilin upang 
matulungan kang paghandaan ang iyong surgery. Ang 
ipapaalam niya sa iyo:

•  Kung kailangan mong magpasuri ng dugo, mga x-ray, o 
iba pang mga imaging test

•  Kung kailangan mong itigil ang pag-inom ng alinman sa 
iyong mga gamot o supplement bago ang surgery

•  Kung kailangan mong tumigil sa pagkain o pag-inom ng 
ilang panahon bago ang surgery

•  Kung kailangan mong gumawa ng anumang espesyal na 
paghahanda bago ang iyong surgery, tulad ng paglilinis sa 
iyong balat o pagdumi

Mga itatanong
Narito ang ilang katanungan na maaaring 
gusto mong itanong sa iyong surgeon o sa 
kanyang team:

•  Anong uri ng surgery ang kakailanganin ko?

•  Anu-ano ang mga panganib sa surgery na ito?

•  Gaano katagal aabutin ang surgery? Saan ito isasagawa at 
gaano katagal ko kailangang mamalagi roon?

•  Anong uri ng anesthesia ang kakailanganin ko?

•  Mayroon bang anumang mga espesyal na bagay na 
kailangan kong gawin bago ang surgery?

•  Ano ang maaari kong asahan pagkatapos ng surgery?

•  Anong mga side effect ang maaaring maranasan ko mula 
sa surgery? Paano mapapamahalaan ang mga ito, at ano 
ang maaari kong gawin tungkol sa mga ito?

•  Sa anong mga side effect ko kayo dapat tawagan?

•  Maaari ko bang inumin ang mga gamot at supplement na 
karaniwan kong iniinom bago at pagkatapos ng surgery?

•  Kailan ako maaaring kumain o uminom pagkatapos ng 
surgery? Ano ang maaari kong kainin o inumin?

•  Gaano katagal ko kailangang maghintay para makabalik 
sa aking mga normal na aktibidad?

•  Babayaran ba ng aking insurance ang surgery na ito? 
Magkano ang babayaran ko?

•  Kailan ako muling magpapatingin sa inyo?

Upang madagdagan ang kaalaman tungkol sa surgery para sa cancer, bisitahin ang 
website ng American Cancer Society sa cancer.org/tagalog o tumawag sa amin sa 
1-800-227-2345. Narito kami kapag kailangan mo kami.

